
 ماوەیەكە خانمە هونەرمەندی رۆژهەڵاتی كوردستان نازێ عەزیزی لە شاری هەولێرە و خۆی ئامادە دەكات بۆ بڵاوكردنەوەی 
بەرهەمێك������ی نوێ دوای چەند س������اڵێك لە بێدەنگ������ی نەبوونی بەرهەمی نوێ، هەروەها لەو م������اوەی هەواڵی جیابوونەوەی نازێ و 
هاوس������ەرەكەی لە دەزگاكانی راگەیاندن بڵاوكرایەوە، بۆ ئەمە مەبەس������تە و بۆ باس كردنی چەند مەس������ەلەیەكی دیكەی تایبەت بە 

خۆیەوە لە بەسەركردنەوەیەكدا ئەم گفتوكۆیە دروست بوو.

 نازێ عەزیزی 
بەخۆشەویستی نهێنی 

بێ دەنگی شكاند

ژیانی هاوسەرێتیم پێك نەهێنابوو
دەرب������ارەی كاریگ������ەری جیابوون������ەوەی لە 
هاوس������ەرەكەی بەس������ەر ب������اری دەروون������ی و 
تەندروستیشی نازێ عەزیزی دەڵێ: دیارە من 
ژیانی هاوسەرێتیم پێك نەهێنابوو وەك هاوسەر 
تەنیا دەستگیران بووین، بەڵام كاریگەرییەكەی 
ئەوە بوو كم هەستم بەوە كرد لە ژیاند شكستم 
خ������واردووە ئەمەش تا رادەی������ەك ناخۆش بوو، 
بەلام ئێس������تا ئەو هەستەم نییە و هەست دەكەم 
ئەوەی رووی������دا لە راب������ردوو وەك كاغەزێكی 
س������پییە و هەڵمداوەت������ەوە و لاپەڕیەك������ی نوێم 
دەستپێكردووە بە تەجروبەیەكی تازە و دیدێكی 
جوانتر بەرەو ئاین������دە و ئەو رۆژەی كە من بە 
ئاوات������م پێی بگەم، بەڵام دەب������ێ ئەوەش بڵێین 
خۆشی و ناخۆش������ی لە ژیانی هەر كەسێكدا 
دەبێ هەبێت و دروستكەری رەوشێكی ناتەواون 
یان تەواوكەری رەوش������ێكی ناتەواون و دەبێ لە 

دەرب������ارەی  عەزی������زی  ن������ازێ  س������ەرەتا 
هۆكارەكان������ی دووركەوتن������ەوە و بێدەنگی ئەم 
دوو س������اڵەی دوایی گوتی: بێدەنگی من بۆ 
چەند هۆكارێكی تایبەت بە خۆم دەگەڕێتەوە 
لەوانەش نەخۆشییەكەی من بوو كە ماوەیەكی 
زۆری خایان������د، بەڵام دواتر هێ������واش هێواش 
توانیم بگەڕێمەوە و ئەو بێدەنگییەم بش������كێنم 
بە گۆرانی و ش������یعری تازە كە پێشكەش������ی 

جەماوەری بكەم.
نەخۆش������ییەكەم كاریگەری زۆری بەس������ەر 
باری تەندروس������تی من هەبووە لە هەمان كاتدا 
كاریگەریش������ی هەبوو لەس������ەر باری دەروونی 
من، بەڵام س������ەرەڕای ئەم������ەش نەبووە هۆی 
دروستبوونی گرفت بۆ من بەڵكو بووە هۆكاری 
ئەوەی كاری جوانتر و باشتر پێشكەش بكەم و 
هەنگاوی باش������تر بەرەو ئایندەی هونەری خۆم 

بنێم.

ژیانیدا مرۆڤ بەم دوو بارودۆخەدا تێپەڕ ببێت 
و بیانبینێت.

لەبەر ناوی كوردستان گرفتیان بۆ 
دروستكردم

دەربارەی ئەو هەواڵانەی كە گوایە لە ئێران 
گیروگرفتیان بۆ دروست كرابوو، نازێ عەزیز 
دەڵ������ێ : من لە ئەوروپا بووم كاتێك گەڕامەوە 
لە تاران دەس������تگیر كرابوون و پاسپۆرتەكەشیان 
لێ س������ەندبوومەوە، دوای ماوەیەك لەم كێشەیە 
نەخۆش������ییەكەی من دەس������تیپێكرد، دەمەوێ 
ئەوەش بڵێم دەس������تگیر كردنی م������ن لە تاران 
بە هۆی بڵاوكردنەوەی س������یدی )كوردستان( 
بوو، هەروەها لە لایەن چەند حزبێكی سیاسی 
كوردییەوە گۆرانییەكانم لە دەزگاكانیان نمایش 
دەكرا بۆیە پێیان گوتم گۆرانییەكانت سیاسین 
و تۆش خۆت لە ئێ������ران دەژی ئەمە كارێكی 
پێچەوان������ەی یاس������ایە، دەتوانم بڵێ������م ئەمانە 

 لەسەر
 )كـــوردستـــان( لە
تاران دەستگیركرام

هەموویان هۆكاربوون ب������ۆ ئەوەی ماوەیەك لە 
كاری هونەری دووربكەومەوە .

ئێستا سەرقاڵی سیدییەكی نوێم
دەربارەی كاری نوێی هونەری كە ئێس������تا 
دوای دابڕان خۆی������ان بۆ ئامادە دەكات، نازێ 
عەزیزی دەڵێ: من ئێستا سەرقاڵی ئەنجامدانی 
كارەكانی س������یدییە نوێیەكەمم و لەبەر ئەوەشە 
گەڕاومەتەوە كوردس������تان و چەند بەرهەمێكم 
لێ������رە دروس������تكردووە، هەندێكی������ان لە وڵاتی 
توركیا و دووبەرهەمیش لە ئەوروپا، كارەكانی 
قۆناغێكی زۆری������ان بڕیوە تەنیا ماوە دەنگیان 
دەنگیشیان خراوەتە  بخەمە سەری هەندێكیان 
سەر، تا ئێس������تا هیچ لایەنێك دیاری نەكراوە 
بۆ ئەوەی بە ئەركی بڵاوكردنەوەی هەس������تێت، 
ب������ەڵام چەند لایەنێكی باش هەن بڕیاریان داوە 
بۆمی بڵاوبكەنەوە، چونكە بەرهەمەكانم كاری 
زۆر باش و نوێ������ن و زۆری تێیدا ماندوو بووم 
و گش������ت كارەكانی خۆم كردووەمە لە شیعر و 
دابەش كردن و میلۆدی و مۆس������یقا هەموویان 

خۆم كردووەمە .
ئامادەیی  وەك گوتم چەن������د كۆمپانیایەك 
خۆیان دەبڕیوە، نامەوێ ناوی هیچیان بهێنم، 
بەڵام سێ كۆمپانیا ئێستا چاوەڕێی سیدییەكەی 
من������ن، ناوەڕۆكی گۆرانییەكانیش������م باس لە 
خۆشەویستییەكی نهێنی و خۆشەویستی وڵات 
دەكات، هەروەها گۆرانی تێدایە بۆ سروش������ت 
مرۆڤەكان،  سروش������تی  و 
بەش������ێوەیەكی  و 
راستەوخۆ باسی 
خۆشەویستی 

كچ������م بۆ كوڕ نەكردووە، بەڵام گوزارش������ت لە 
خۆشەویستی كچ دەكات بۆ كوڕ كە كچێكی 
كوڕێكی خۆش دەوێت هەس������تی چۆن دەبێت، 
بەشێوەیەكی گش������تی هەموویان گوزارشت لە 
واقعی تاڵی ژیانی من دەكەن و سەرەڕای ئەو 
كۆس������پانەی هاتوونەتە سەر رێگام بڕیارمداوە 
كۆڵ نەدەم و بەردەوام بم لە كاری هونەری .

من خۆم بەختەوەر دەزانم
چاپ  بڵاوكردن������ەوەو  گرفتی  دەرب������ارەی 
كردن������ی بەرهەمی هونەری كە ئێس������تا بووەتە 
گرفتێكی نوێ بۆ هونەرمەندانی كوردستان، 
نازێ عەزیزی تا رادەیەك رای جیاوازە لەگەڵ 
هونەرمەندان������ی دیكە و ل������ەم بارەیەوە دەڵێت: 
س������یدیی یەكەمم چەن������د كۆمپانیایەك بۆیان 
بڵاوكردمەوە، هەروەها لە سیدی دووەمیش بێ 
ئەوەی من لە نزیك������ەوە ئاگاداریش بم هەموو 
كارەكانی������ان بۆ جێبەجێك������ردم، هەرچەندە زۆر 
هونەرمەن������د گلەیی ل������ە نەبوونی كۆمپانیای 
بڵاوكردنەوەی هون������ەری دەكەن، بەڵام ئەوەی 
راستی بێت من وەك نازێ عەزیزی تووشی ئەو 
كەند و كۆسپە نەهاتووم كە هونەرمەندان باسی 
لێوە دەكەن، لە س������یدی )كوردستان( هەر یەكە 
ل������ە كاك عیرفان زەنگەنە و كۆرەك میوزیك و 
ئارو و ئەربائیلۆ هەموویان دەستپێشخەربوون بۆ 
كارەكەم و حەزیان دەكرد بڵاوی بكەنەوە، بەڵام 
لە كۆتاییدا بەر كۆرەك میوزیك كەوت، راستە 
ئەنجامدانی كاری سیدییەك خەرجییەكی زۆری 
دەوێ و هەرچەن������دە كۆمپانیاكانی������ش ناتوانن 
هەموو خەرجییەكە بۆ هونەرمەند بگەڕێننەوە، 
بەڵام بەشێكی زۆری دەگەڕێننەوە، من سیدی 
یەكەمم لەسەر ئەركی خۆم بوو، سیدی دووەم 
تەواوی خەرجییەكەی  رۆش������نبیری  وەزارەتی 
دامەوە لە سیدی س������ێیەمیش بە هەمان شێوە 
پارەك������ەم دەدەنەوە، بۆیە من خۆم 

زۆر بە بەختەوەر دەزانم كە تووش������ی ئەو كەند 
و كۆسپانە نەهاتوومەتەوە،لە یەكەم بەرهەمەوە 
خەڵك منی ناس������ی بۆیە هەست دەكەم كە خوا 
لەگەڵمە، چونكە زۆر لە خانمە هونەرمەندی 
دیكە هەن كە تووشی گرفتی نەبوونی لایەنێك 
بۆ بڵاوكردنەوەی بەرهەمەكانیان هاتوونەتەوە.

بەڵام دەب������ێ ئەو راس������تییەش بڵێم كە لەم 
سیدییەدا ماندووبوونێكی زۆرم چەشتووە خۆم 
چوومە كارم ل������ە باخچەكاندا كردووە، چونكە 
من خ������ۆم ئەندازیاری كش������توكاڵیم، هەروەها 

دایكیشم یارمەتی زۆری داوم.
تەواو پێچەوانەی كارەكانی ئێستا كارم 

كردووە
دەربارەی س������یدییە نوێیەك������ەی و ئەگەری 
س������ەركەوتنی ن������ازێ عەزی������زی دەڵێ: هیچ 
بەرهەمێكی س������ەركەوتنی سەد دەر سەد نییە 
و هەمووی رێژەییە، ب������ەڵام تا رادەیەكی زۆر 
لێیان رازیم، چونكە بە ت������ەواوی پێچەوانەی 
ئەو بەرهەمانەی ئێس������تا هەیە و پێش������كەش 
دەكرێن من كارم كردووە، لە هەڵبژاردنی شیعر 

و مۆسیقا.
پێوەری س������ەركەوتن لە لای من یەكەم جار 
دەروونی خۆتە وەك هونەرمەند ئینجا جەماوەر، 
چونكە دەڵێن هەر ش������تێك لە دڵ هەڵقوڵا بێت 
لە دڵیش دەنیشێت بۆیە منیش بڕوام بەوە هەیە 
بەرهەمە نوێیەكەم بە تەواوی بە دڵی جەماوەر 
بێت و لە كۆتاییش������دا نازێ عەزیزی گوتی: 
تا كاری نارەس������ەن نەبێت كاری رەسەن دیاری 
ناكرێ������ت، ئێمە وەكو كورد دیس������كۆ و پۆپ و 
دانس و هەموو ج������ۆرە هونەرێكی جیهانیمان 
پێویس������تە بۆ ئەوەی لەگ������ەڵ جیهاندا بڕۆین، 
پێویس������تە هەوڵ بدەین دڵ������ی گەنجان رازی 
بكەی������ن منیش لەم س������یدییە تازەیەیەمدا دڵی 

هەموو عاشقان رازی دەكەم.

 دڵی هەموو
 عاشقان

رازی دەكەم

ژمارە )742( 
2009/7/20

هــونــەری

53



ژمارە )742( 
2009/7/20

هــونــەری

54

 زنجیرەی تەلەفزیۆنی)یوسفی راستگۆ( یەكێكە لەو 
زنجیرانەی كە جەماوەرێكی زۆر لەسەرتاس������ەری جیهان 
ب������ە كوردستانیش������ەوە بەتامەزۆریی������ەوە چاوەڕێی هاتنی 
دەكەن، و تا ئێس������تا وەرگێڕدراوتە س������ەر چەند زمانێك، 
یەكێك لە كاراكتەرە سەرەكییەكانی ئەم زنجیرەیە خانمە 
هونەرمەنی ئێرانی )كەتایون ریاحی( یەكێە كاراكتەرە 
س������ەرەكییەكانی ئەم زنجیرەیە خانمە هونەرمەندی 
ئێرانی)كەتای������وون ریاحی( یەك������ە رۆڵی)زولێخا( 
دەبینێت، كەتایوون ساڵی 1961لە تارانی پایتەختی 
ئێران لە دایكبووە س������ەرەتای ژیانی هونەری بە 
نووس������ینی لە بواری منداڵان دەس������تپێكرد، دواتر 
رووی لە بواری س������ینەماكرد بە فیلمی)پایز(، تا 
ئێستا چەندین خەڵاتی جۆراوجۆری بەدەستهێناوە، 
بەش������داری لە چەندین فیلمی س������ینەمایی كردووە 
لەوانەش: دواسات، كەش������تی بەلجیكا، كیسەڵ، ئەم 
ئافرەتە قسە ناكات، هەروەها بەشداری لە ژمارەیەك 
زنجی������رەی تەلەفزیۆنی كردووە لەوانەش: پاڵەوانەكان 
نامرن، دوای باران، شەوی دەیەم، یوسفی راستگۆ.

 كەتایوون لە چوارچێــــــــوەی دیمانەیەكیدا لەگەڵ 
لە زنجیرەكە  بەمش������ــــــــــێوەیە باس  كەناڵی)الكوثر( 

دەكات.
لە چیرۆك نووسینەوە بۆ نواندن

س������ەرەتا دەربارەی رووكردنە ب������واری نواندن و 
زنجیرەی)یوسفی راس������تگۆ( كەتایوون دەڵێ: بەر 
ل������ەوەی كاری نوان������دن بكەم چیرۆك������ی منداڵانم 
دەنووسی دواتریش دەس������تم كرد بە نووسینی كورتە 
چیرۆك و چیرۆك درێژ و س������یناریۆی فیلم بەمەش 
چەند دەرهێنەرم ناسی و باسی سیناریۆكانم دەكرد 
لەگەڵیان، پێ������دام ئەمەش رێگای نواندنی، بۆیە 
ئاس������ان كردم و دەرفەتی نواندنیشی پێدام بۆ من 
پێموایە ئ������ەو چیرۆكانەی كتێبە ئاس������مانیەكان 
باسیان كردووە سەرەتایی هەموو ئەو چیرۆكانەن 
كە بۆ مەبەستی هونەری نووسراونەتەوە، دەربارەی 
چیرۆك������ی حەزرەتی یوس������ف ك������ە چیرۆكێكە لە 
قورئاندا باس ك������راوە، دەرهێنەر هەولێر بە تەواوی 
وەك ئەوەی قورئان بێ������ت، بەڵام تەنیا لە قورئانی 
پی������رۆز باس نەك������راوە بۆیە خەڵكێك������ی زۆر لە 
ئایینی و مەزهەبی جیاجیا لەسەرتاسەری جیهان 
ئاگاداری ئەم چیرۆكەن و س������وپاس بۆ خوا ئێمە 
لەو كەس������انەبووین ك������ە ئ������ەم كارە هونەرییەیان 

كەتایون رەیاحی )زولێخا(:
 زولێخـــا ســــــــــــەرنجی راكێشام

پێشكەش كرد.
من ئێس������تا بی������ر ل������ە كاری دەرهێنان 
ناكەم������ەوە و ه������ەر خەریكی نووس������ین 
دەبم، بەڵام لەوانەی������ە لە داهاتوودا بیری 
لێبكەمەوە، دەربارەی مەكری زولێخاش لە 
راس������تیدا من پێموایە ئەمە بەشێك بوو لە 
كاروانی ژیان������ی زولێخا، بەڵام دەربارەی 
ئافرەت������ان بە گش������تی نازان������م ئەمە تا 
چەند وایە وبڕیاری لەس������ەر بدەم، چونكە 

سروشتی مرۆڤ جیاوازە .
بە زولێخا چەندین كەسایەتیم نواند

دەربارەی رۆڵی زولێخا و هەڵسەنگاندنی 
خۆی بۆ ئەم رۆڵە كەتایوون دەڵێ:

ب������ە  رۆڵ������ە  ئ������ەم  ئەكتەرێ������ك  وەك 
تەحەددایەك������ی گەورە دادەنێم وەك ئەوەی 
بڵێی بە نواندن������ی رۆڵی زولێخا نزیكەی 
دە كەس������ایەتیم نواند، چونكە لە قۆناخە 
جیاجیاكان������دا هەس������تم بەش������تی جیاواز 
دەكرد لەم كەس������ایەتییەدا، بە بۆچوونی 
خ������ۆم دەكرێ زیاتر س������ەڕنجڕاكێش بێت، 
چونكە فەزایەك������ی زۆر هەیە كە دەتوانم 
لە چوارچێوەیەدا بەشێوازی جیاجیا رۆڵی 
خۆم ببین������م، بەڵام پێموایە بەش������ێك لەو 
رۆڵەی من نواندنم هەڵقوڵاوی كەسایەتی 
منە و ئەو ش������تەیە كە م������ن دەتوانم لێی 

فێربم و لەگەڵیدا گەشەبكەم.
ئەم رۆڵە هەڵكشان و داكشانی زۆری 
تێدای������ە، بۆیە یەكێك لەو هۆكارانەی زۆر 
بوو،  سەرنجی راكێشام زەحمەتی رۆڵەكە 
وەك دەزانن زولێخا ب������ە چەند قۆناخێكدا 
تێپەڕدەبێت وەك گەنجی دواتر پیری و بە 
ساڵاچوون و چاو لە دەستدان من ئەم هەموو 
رۆڵان������ەم نواندن ل������ە زنجیرەكە، بێگومان 
ئەم������ەش كارەك������ە تا رادەی������ەك زەحمەت 
دەكات، ب������ەڵام ئەوەی زۆر یارمەتیدام لە 
نواندن ژیان ب������وو لەگەڵ زولێخا، من بۆ 
ماوەی سێ س������اڵ لەگەڵ زولێخا ژیام، 
هەركاتێك پێویست بوا دەگریام، من ئازارم 
دەكێشا و دەم ناڵاند، بە دوای)یوسف( دا 
دەگەڕام، ئەم هەم������وو قۆناخانە ژیاوم و 

كەتایون رەیاحی )زولێخا(:
 زولێخـــا ســــــــــــەرنجی راكێشام

یارمەتیدام بۆ ئەوەی زولێخا جیانەبوومەوە 
پێكەوە ژیاوین و جوڵاوینەتەوە و لەبەردەم 
كامیراشدا بە هەمان هەست دەردەكەوتم.
مكیاژ گرفتی زۆری بۆ دروستكردم

لە زنجیرەی)یوس������فی راس������تگۆ( دا 
مكیاژ رۆڵێكی گرنگی هەبوو بەتایبەتی 
لە رۆڵی زولێخا بەپیری، كەتایوون دەڵێ: 
لە ماوەی وێنەگرتندا من رۆژانە لە نێوان 
سێ تا شەش كاتژمێر مكیاژم هەڵدەگرت 
هەندێك جار لە كاتژمێر س������ێی بەیانییەوە 
دەس������تمان ب������ە وێنەگرتن دەك������رد، بۆیە 
بۆ ماوەی ش������ەش كاتژمێ������ر نەمدەتوانی 
كارەكە زۆر  بكەم������ەوە،  پاك  مكیاژەكەم 
زەحمەت ب������وو، دەربارەی مكیاژی كاتی 
چاو لە دەستدان پێویس������تە ئەوە بڵێم لەو 
پیری زولێخامان  رۆژانە كە دیمەنەكانی 
وێنەدەگ������رت و دەمامكیان لەس������ەرچاوم 
لەبەر  نەدەبین������ی، هەروەها  دادەنا هیچم 
ئەو شتانەی لەس������ەر ددانەكانیان دادەنام 
نەمدەتوانی هیچ بخۆم ئەمەش وەرزشێكی 
روحی جوانە، بێگومان ئەمەش كاریگەری 
لەسەر پێس������تی من هەبوو زۆرجار ناچار 
دەب������ووم دەموچاوم بەرگ������ەی مكیاژی 

نەدەگرت.
زۆر هونەرمەندی دیكە بۆ رۆڵی 

زولێخا تاقیكرانەوە
بۆ  هەڵبژاردنی  چۆنیەت������ی  دەربارەی 
بینین������ی رۆڵی زولێخا وئایا بەرجەس������تە 
كردنی ئەمرۆڵە كاریگەری هەبووە لەسەر 
كۆمەڵایەتییەوە  لەرووی  تایبەتی  ژیانی 
كەتایون دەڵێ: دوای تێپەڕبوونی ش������ەش 
بەس������ەر كارك������ردن، دەرهێنەر و  مانگ 
بەرهەمهێنەران چەندین كچە هونەرمەندی 
تاقیك������ردەوە ب������ۆ بینین رۆڵەك������ە، بەڵام 
نەگەیش������تن بە هی������چ ئەنجامێكی باش 
وهیچ لە ئەكتەرەكان سەركەوتوو نەبوون لە 
رۆڵەكە، ئینجا پێشنیاری ئەوەیان كردمن 
رۆڵەك������ە ببینم، منیش دوو دڵ نەبووم لە 
قبوڵ كردنی ئەم رۆڵە ودەرهێنەریش رازی 
بوو، كارەكانی تۆمار كردنی زنجیرەكەش 

فۆتۆ: نێردراوی گـوڵان بۆ تاران

سێ ساڵی بەردەوامی خایاند ورۆڵەكانیش 
جیاوازییەكی زۆری������ان هەبوو ئەمەش تا 
رادەیەكی زۆر زەحم������ەت بوو، كاتێك كە 
ب������ە رۆڵەكە رازی ب������ووم دەمزانی چەند 
ئاڵ������ۆز و زەحمەتە، بەڵام قەت نەمدەزانی 
ك������ە پێویس������تە ئ������ەم هەم������وو مكیاژە 
بەكاربهێنم بەتایبەتی لەوس������ەردەمەی كە 
زولێخا پیر دەبێت، چونكە پێویس������ت بوو 
مكیاژێك������ی وا بەكاربهێنم كەتەمەنم 10 
ساڵ گەورەتر نیش������ان بدات ونەمدەزانی 
بەم ش������ێوەیە مكیاژ لە دەموچاوم دەدرێت 
كە كاریگەرییەكی زۆری هەبوو لەس������ەر 
دەموچاوم تا كار گەیش������تە ئەو رادەیەی 
زۆر جار لەبەر زۆری مكیاژ وێنەگرتنمان 
رادەگرت، چونكە نەمدەتوانی بەردەوام بم 
بەم مكیاژە زۆرەوە، هەرچەندە بە بێ ئەم 
مكیاژە رۆڵەكەم وەك خۆی دەرنەدەچوو.

دەرب������ارەی كاریگەری������ی رۆڵەك������ەش 
لەسەر ژیانی رۆژانەی منەوە بەتایبەتی 
لەبواری كۆمەڵایەتییەوە وەك لەپێش������ەوە 
باسم كرد بەشێك لە رۆڵەكە گوزارشتی لە 
ژیانی كەسێتی من دەكرد، رۆڵی زولێخا 
بۆ م������ن زۆر تایبەتمەندی هەبوو، زولێخا 
كەس������ایەتییەكی تایبەت������ی وجیاواز بووە 
بۆیە ناكرێ بڵێم كاریگەری بەسەر منەوە 
نەبووە، چونكە بێگومان كاریگەری بەسەر 

هەمووكەسێكەوە هەبووە كە بینیویەتی.
بێ خۆشەویستی دونیایی 

خۆشەویستی ئاسمانی درووست نابێت
ل������ە وەڵام������ی پرس������یارێكدا دەربارەی 
پێناس������ەی خۆشەویستی وجیاوازی نێوان 
خۆشەویس������تی دونیایی وخۆشەویس������تی 
ئاس������مانی وخودای������ی كەتای������ون دەڵێ: 
وەڵامدان������ەوەی ئ������ەم پرس������یارە كاتێكی 

زۆری دەوێت، جی������اوازی نێوان ئەم دوو 
خۆشەویس������تییە وەك جی������اوازی ئ������ەرزو 
ئاسمانە، بەڵام لەوانەیە بێ تاقیكردنەوەی 
خۆشەویس������تی  دونیایی  خۆشەویس������تی 
خودایی یان ئاسمانی بوونی نەبێت، وەك 
چ������ۆن دەبینین زولێخا لە خودی خۆی و 
و  دەستیپێكرد  دونیاییەوە  خۆشەویس������تی 

توانی بگاتە خۆشەویستی خوا.
بۆ ماوەیەك واز لە نواندن دەهێنم

دەربارەی پرسیارێك س������ەبارەت بەوەی 
ك������ە بە رەس������می وبە ش������ێوەیەكی كتوپڕ 
بڕیاری داوە واز لە كاری نواندن هێناوە، 
كەتای������ون دەڵ������ێ : ئەم هەواڵە راس������تە، 
ب������ەڵام من بە یەكج������اری وازم لە كاری 
نواندن نەهێناوە،چونكە من پێش������تر كاری 
نووسینم دەكرد وهەر بە نووسینیش دەستم 
پێك������رد وەك كارێكی س������ەرەكی وكاتێك 
رووم لە نواندن ك������رد تا رادەیەك كاروانی 
هونەری خۆم گۆڕیوە، ئێستاش دەمەوێ 
بگەڕێمەوە س������ەر كاری سەرەكی خۆم كە 
نووسینە ورەنگە نووسین بواری ئەوەم پێ 
نەدات كە جارێك������ی دیكە روو لە نواندن 
بكەمەوە، و هەموو ش������تەكانیش بە دەست 
خوایە، بەڵام دەم������ەوێ ئەوە بە جەماوەر 
بڵێم كە ئێس������تا هی������چ بڕیارێك لە ئارادا 
نییە بەوەی كە نواندن بكەم، بڕیاری من 
ئەوەی������ە بگەڕێمەوە هەرچۆنێك بێت ئەمە 

بڕیاری كۆتایی نییە.
رۆڵی زولێخا زیادەڕۆیی تێدا نەبوو

پرسیارێك  لە وەڵامی  لە كۆتاییش������دا 
كە لە لای ژمارەیەك������ی زۆر لە بینەران 
دروس������ت بوون دەربارەی ئەوەی كە رۆڵی 
زولێخا بە گشتی زیادەڕۆیی تێدا نەبووە 
كەتایون )زولێخا( رای جیاواز بوو و دەڵێ 
: من پێموایە هی������چ زیادەڕۆییەكی تێدا 
نەبووە و ئەمە بۆ ئاس������تی تێگەیشتن و 
چێژ وەرگرتنی هەر بینەرێك دەگەڕێتەوە، 
ب������ەڵام دەبێ ئەوەش بڵێ������ن رۆڵی زولێخا 
رۆڵێك������ە كە مێژوویەكی دروس������ت كرد، 
چونك������ە زولێخا ل������ە كاروان������ی ژیانی 
خۆیدا لە لایەكە و پێویس������تە یوسفیش بە 
هەمان كارواندا ب������ڕوات، كەواتە هەردوو 
كەس������ایەتییەكە لە ژیاندا ئاوێتەی یەكتر 
دەبن بۆیە پێویس������تە چەن������د گرنگی بە 
رۆڵی یوس������ف دەدرێت ئەوەندەش گرنگی 

بە زولێخا بدرێت.

یارا بۆ گوڵان: 

لەخۆبایی بوون گۆڕستانی هونەرمەندە

پێویستە 
چەند گرنگی 

بە رۆڵی 
یوسف 
دەدرێت 

ئەوەندەش 
گرنگی بە 
زولێخا 
بدرێت

بۆ ماوەی سێ 
ساڵ لەگەڵ 

زولێخا ژیام، 
هەركاتێك 

پێویست بوا 
دەگریام، 
من ئازارم 

دەكێشا و دەم 
ناڵاند، بە 

دوای)یوسف( 
دا دەگەڕام

یارا بۆ گوڵان: 

لەخۆبایی بوون گۆڕستانی هونەرمەندە
 یارای كچە گۆرانیبێژی لوبنانی ناوی راس������تەقینەی 
كارلای خوش������كێك و برایەك������ی هەیە، خەڵك������ی ناوچەی دێر 
ئەلئەحمەرە ل������ە ناوچەی بیقاعی لوبنانی، كچێكی س������ادە و 
س������اكارە و دابونەریتی رۆژهەڵاتی خۆی پاراس������تووە و بەسەر 
هەڵس������وكەوت و رەفتاری رۆژانەیدا دیارە و بە ئاسانی هەستی 
پێدەكرێت وەك خۆی دەڵێ زۆر رقی لە لەخۆبایی بوونە، و حەز 
دەكات هەمیشە لەگەڵ دۆست و خزمانی بێت و منداڵیشی زۆر 

خۆشدەوێن، لە بواری هونەریشەوە زۆر لە كارەكانی رازییە.

لە تەمەنی پازدە س������اڵیدا هاتۆتە نێوە بواری هونەرییەوە 
ل������ە رێگای بەرنامەیەك������ی تایبەت ب������ە دۆزینەوە دەنگە 
نوێیەكان و توانی س������ەركەوتن بەدەست بهێنیت، یارا خاوەن 
دەنگێگی رۆمانس������ییە و بە چەندی������ن گۆرانی لە لایەن 
جەماوەرە ناسراوە و جێگای خۆی كردۆتەوە گرنگترینیان 
دیۆیەكی بەناوبانگ بوو لەگەڵ هونەرمەند فەزل ش������اكر، 
لە پەیوەندییەكدا یارا بەم ش������ێوەیە وەڵامی پرس������یارەكانی 

گۆڤاری گوڵانی دایەوە.

* حەز دەكەین باسی سەرەتای هونەری 
تۆ بكەین، چۆن دەستی پێكرد؟

- سەرەتا هاتنە ناوەوەی هونەری من بۆ 
بەرنامەیەك������ی هونەری دەگەڕێتەوە، من لە 
رێگای بەرنامەی )جامی ئەس������تێرەكان(ەوە 
كە لە س������ەر كەناڵی ئێڵ بی سی ئاسمانی 
پێش������كەش دەكرێت، ل������ەم بەرنامەیەدا من 
جامی هونەرمەند سوعاد محەمەدم بردەوە، 
بەڵام س������ەرەتای راس������تەقینەی من بۆ ئەو 
كاتە دەگەڕێتەوە ك������ە لەگەڵ ئاوازدانەری 
بەناوبانگ������ی لوبنانی تاریق ئەبو جۆدە كارم 
كرد كە ئەلبوومی )توصی فی(م پێشكەش 

كرد.
* تۆ خاوەن دەنگ و بەهرەیەكی هونەری 
كە هەموو لایەك ش������ایەدی بۆ دەدەن، بەڵام 
ناوبان������گ و دەركەوتنت وەك پێویس������ت نین 

هۆكاری ئەمە بۆچی دەگەڕێتەوە؟
- من ئێستا هەست دەكەم هەنگاوی زۆرم 
ناوە بەرەو س������ەركەوتن و بوون بە ئەس������تێرە، 
رێگایەكی  هێش������تا  بەڵام 
لەبەردەم  درێژم 

ماوە، بەڵام من لە ئاس������تی خ������ۆم رازیم و 
س������وپاس بۆ خ������وا كە گەیش������توومەتە ئەو 
ئاس������تەی ئێستا، هەرچەندە پێویستە هەوڵی 
زیاتر بدەم بۆ ئەوەی زیاتر پەرە بە تواناكانی 

خۆم بدەم .
لەگ������ەڵ  س������ەركەوتووت  دیوێك������ی   *
هونەرمەند فەزل ش������اكر ب������ە ناوی) خذنی 
معك( پێشكەش كرد بەڕای تۆ سەركەوتنی 

ئەم گۆرانییە بۆچی دەگەڕێتەوە؟
- من پێموایە س������ەركەوتنی گۆرانییەكە 
بۆ ش������یعری خۆش و ئاوازی رۆمانس������ی و 
بوون������ی هونەرمەندێكی گەورەی وەك فەزل 

شاكر دەگەڕێتەوە.
* تێڕوانین������ت بەرامبەر ب������ە هونەرمەند 
فەزل ش������اكر بەر ل������ە گۆرانییەكە و دوای 

گۆرانییەكە چۆن بوو؟
- هەمان تێڕوانین������ی جارانم بەرامبەری 
هەی������ە و نەگ������ۆڕاوە، چونكە فەزل ش������اكر 

هونەرمەندێكی گەورە و بەڕێزە .
* لە یەكێك لە گۆڤارەكانم خوێندەوە كە 
فەزل شاكر ش������ەرمن بوو بەرامبەر بە تۆ لە 

گۆرانییەكەدا، ئایا ئەمە راستە؟
بەڵێ فەزل ش������اكر زۆر ش������ەرمنە و رێز 
لە هەم������وو كەس������ێكی دەورووبەری خۆی 

دەگرێت.
* دوای گۆرانی )خذنی معك( ئایا بیر 
لە دیۆیەك������ی دیكە ناكەیتەوە لەگەڵ فەزل 

شاكر یان هەر هونەرمەندێكی دیكە بێت؟
-دیۆ خ������ۆی ف������ەرز دەكات لە رێگای 
ئ������ەو بابەتەی كە باس������ی تێ������دا دەكرێت، 
بێگومان ئەگ������ەر كارێكی باش و گونجاوم 
پێشكەش بكرێت بۆ نا ئامادەم لەگەڵ هەر 
هونەرمەندێكی دیكە بێت پێشكەشی بكەم.

* هەم������وو هونەرمەندەكان بە نازناوێكی 
دیاریكراو بەناوبانگن، ت������ۆ بە چ نازناوێك 
بەناوبانگی و چ نازناوێك زۆر لە تۆوە نزیكە 

و حەز دەكەی پێی بناسرێی؟
- نازناو بەلای منەوە زۆر گرنگ نییە، 
ئەوەی من زۆر ب������ە گرنگی دادەنێم ئەوەیە 
هونەرمەند چ هونەرێك پێشكەش دەكات كە 
لەرێگایەوە بتوانێت جەماوەر لە خۆی رازی 
بكات و دڵیان خۆش بكات بە هونەرەكەی، 
وەك گوت������م نازناز لای م������ن زۆر گرنگ 

نییە.
* هەر كەس������ێك گوێی ل������ە دەنگت بێت 
هەست دەكات خاوەن كەسایەتییەكی هێمن و 
گەشبینی بە ژیان، دەكرێ پێمان بڵێی یارا 

وەك مرۆڤێك چۆنە؟
سروش������تیم،  راس������تگۆم  مرۆڤێك������ی   -

رۆمانسیم و سروشتم زۆر خۆشدەوێت.
* خۆت ب������ە چ هونەرمەندێكی ئافرەت 

بەراورد دەكەیت؟
- م������ن بە هیچ ش������ێوەیەك خۆم بە هیچ 
هونەرمەندێكی دیكە بەراورد ناكەم، چونكە 
هەر هونەرمەندێك ش������ێوازی تایبەتی خۆی 
هەیە ل������ە گۆران������ی گوت������ن و چۆنیەتی 
دەركەوتن������ی لە بەرامب������ەر جەماوەرەكەیدا، 
لە هەمان كاتدا ه������ەر هونەرمەندێك خاوەن 

جەماوەری خۆیەتی.
* زۆر ل������ە ئافرەت������ە گۆرانیبێژەكان روو 
ل������ە دەرخس������تنی مێینەتی خۆی������ان دەكەن 
پێچەوانەی  ت������ۆ  بەڵام  كلیپەكانیان������دا،  لە 
ئەمان������ە دەردەكەوی، ئای������ا هۆی چییە تۆ 
لەم سەردەمەدا بەم ش������ێوەیە دەردەكەوی لە 

كلیپەكاندا؟
- من كچی ژینگەیەكی موحافیزكارم، 
خۆ داپۆش������ین یەكێكە لە س������یفەتە بەرچاو 
و جیاكەرەوەكان������ی كەس������ایەتی م������ن، من 
گۆرانیبێژێك������م كە ئەوەی ب������ە لای منەوە 
گرنگ بێت تەنیا ئەوەیە كە خەڵك گوێ لە 

دەنگی من بگرن و هیچی تر.
* بارودۆخی ئێس������تا هونەری لە وڵاتی 

لوبنان بە گشتی چۆن هەڵدەسەنگێنی؟
- كاری ب������اش هەیە ل������ە هەمان كاتدا 
كاری خراپیش هەیە، بەڵام س������وپاس 
ب������ۆ خوا خەریكە كارە باش������ەكان 
دەگەڕێنەوە  هێ������واش  هێواش 

ریزی پێشەوە .
* ئێستا لە لوبنان تێبینی 
دوو حاڵ������ەت دەكرێ������ت لە 
یەكەمیان  هونەریدا  بواری 
ئەوەیە هەر كچێك كە جوان 
بێت روو لە گۆرانی گوتن 
ئەوەیە  دووەمیشیان  دەكات، 

مۆسیقای 
كوردی زۆر 
خۆش و 
دڵگیرن

هاندەری 
بەرازیل و 
ئەڵمانیام

زۆر لە گۆرانیبێژەكان روویان لە بواری نواندن و سینەما كردووە، رات چییە بەرامبەر بەم 
دوو دیاردەیە؟

- هەموو مرۆڤێك ئامانجێكی تایبەتی خۆی هەیە لە ژیان، من ناتوانم حوكم لەسەر 
خەڵك بدەم لەبەر نیاز و ئاواتەكانیان، چونكە ئەمانە كاری تایبەتین بە خۆیانەوە.

* تا ئێستا هیچ كارێكی سینەماییت پێشكەش كراوە ؟
- س������ینەما بۆ من ئێس������تا كارێكی دواخراوە و بیری لێ ناكەمەوە سەرەڕای 
ئەوەی زۆربەی ئەو دەرهێنەران������ەی كاریانم لەگەڵ كردوون لە ڤیدیۆ كلیپەكان 

پێیان گوتووم كە من دەتوانم رۆڵی س������ینەمایی بە تەواوی ببینم و لەو 
بوارەدا س������ەركەوتنیش بەدەس������ت دەهێنم، بەڵام من ئێستا پێشینەم بۆ 

گۆرانی گوتن داناوە و دەمەوێ گرنگی زیاتری پێ بدەم.
* هۆی چی بوو بە ش������یوەزاری كەنداوی گۆرانیت گوتووە، ئایا 

دەنگی تۆ لەگەڵ ئەم شێوەزارە دەگونجێ یان خۆت حەزت لێیەتی یان 
هۆكاری دیكە هەبوو؟

- من دەمێكە عاشقی ش������ێوەزاری كەنداویم، سوپاسی خوا دەكەم 
كە توانیم گۆرانییەكانی كەنداوی بە سەركەوتوویی بڵێم بە شایەدی 

هەموو لایەك و پێش هەمووشیان جەماوەر.
* چ شتێك هونەرمەند دەكوژی؟

- لە خۆبایی بوون.
* رات چییە بەرامبەر بەم وشانە:

- لە خۆبایی بوون: گۆڕستانی هونەرمەندە.
خۆشەویستی جەماوەر: لە رەزامەندی خواوەیە.

خۆشەویستی: هۆكاری بەردەوامی ژیانە.
رق لێبوون������ەوە: یەكێك������ە ل������ە س������یفاتەكانی مرۆڤی 

سەرنەكەوتوو لە ژیان.
پروپاگەندە: بێ ماناترین شتە كە بەرامبەر هونەرمەند 

بگوترێت.
* ئەگەر هونەرمەند نەبووای چی دەبووی؟
-گۆرانیبێژ و هیچ تر جگە لە گۆرانیبێژ.

* لەگەڵ وەرزش چۆنی ؟
- بێگومان بە شێوەیەكی بەردەوام وەرزش ئەنجام دەدەم.

* هاندەری چ هەڵبژاردەیەكی تۆپی پێی؟
- بەرازیل و ئەڵمانیا.

* چی������ن ئەو خەڵاتانەی كە ل������ە كاروانی هونەریتدا بەدەس������تت 
هێناون؟

- زۆرن گرنگترینیان خەڵاتی باش������ترین گۆرانیبێژی لوبنانی بۆ 
ئەم ساڵ لە لایەن مۆریكس دۆر.

* بە پێی هەواڵەكان بڕیار وایە كارێك لەگەڵ هونەرمەند مەروان 
خوری ئەنجام بدەی ئەم كارە نوێیە چییە؟

- جارێ باسی ناكەم هەرشتێك لە كاتی خۆیدا.
* ئایا هیچ زانیارییەكت هەیە دەربارەی هونەری كوردی؟

- بەداخ������ەوە زانیاری������م نییە، بەڵام گوێم ل������ە هەندێك پارچە 
مۆسیقای كوردی بووە و زۆریش بە دڵم بووە، چونكە بەڕاستی 

زۆر خۆش و دڵگیرن.
* هونەرمەندی كوردی چۆن دەتوانێت لە گۆرەپانی عەرەبیدا 

ناوبانگ دەربكات؟
- پێموایە ئەمە مەسەلەی كاتە گرنگ ئەوەیە سور بوونی 
هەبێ������ت و كۆمپانیایەكی هونەری هەبێت ك������ە كارەكانی لە 

ئەستۆ بگرێت.

